
Annotatsiya 
Maqolada texnologik jarayonlarda hosil bo‘ladigan changlarni tozalovchi apparatlarning 

kontakt elementlari asosida  ularning gidravlik qarshiligini aniqlash uchun tajriba tadqiqotlari 
keltirilgan. Ho‘l usulda chang tozalovchi  apparatga burama xarakat  beruvchi kontakt elementlar 
qo‘llanilgan hamda ularning gidravlik qarshiliklari aniqlangan.  

  
Kalit so‘zlar: chang gazlar-tozalash, kontakt elementlar, suyuqlik va gaz, kontakt zona, 

ilgarlanma-aylanma, burama – to‘g‘ri oqimli, markazdan qochma, tangensial – kombinatsion. 
 
Аннотация 
В статье представлены экспериментальные исследования по определению их 

гидравлического сопротивления на основе контактных элементов пылеулавливающих 
устройств, образующихся в технологических процессах. При мокром способе на 
пылеуловитель накладывали крутящиеся контактные элементы и определяли их 
гидравлическое сопротивление. 

  
Ключевые слова: пылегазоочистка, контактные элементы, жидкость и газ, контактная 

зона, прямоточное, крутильно-прямоточное, центробежное, тангенциально-
комбинаторное. 

 
Annotation 
The article presents experimental studies to determine their hydraulic resistance based on 

the contact elements of dust cleaning devices formed in technological processes. In the wet 
method, twisting contact elements were applied to the dust collector and their hydraulic 
resistance was determined. 

  
Keywords: dust gases-cleaning, contact elements, liquid and gas, contact zone, forward-

rotation, torsion - direct flow, centrifugal, tangential - combinatorial. 
 
Kirish 
Kimyo va turdosh ishlab chiqarish korxonalariga bo‘lgan yuqori talab, bir tarafdan korxona 

ish unumdorligini ortishiga sabab bo‘lsa, ikkinchi tarafdan texnologik jarayonlaridan chiqayotgan 
zararli chang va gazlarning miqdorini ko‘payishiga va atrof muxitga ifloslanishga olib kelmoqda. 
Shuning uchun, korxonalar oldida turgan aktual masalalardan biri, ishlab chiqarilayotgan 
maxsulotlardan  hosil bo‘ladigan zararli  changli gazlarni tozalashdir. Hozirgi kunda korxonalarda 

zararli chang va gazlarni  tozalashning  samarali  usullaridan  biri - bu ho‘l usulda tozalash bo‘lib, 
bunday tipda ishlovchi apparatlarning bir qancha konstruksiyalaridan foydalanish yo‘lga 
qo‘yilgan. Qo‘llanilayotgan apparatlarda changli gazlarni namlash uchun turli xil kontakt 
elementlardan foydalaniladi. Biroq, apparatning sarfi, gidrodinamik qarshiligi, hosil bo‘lgan 
shlamdan changni ajratib olish samarasining pastligi apparatdan optimal ravishda foydalanish 
imkonini bermaydi. Shuning uchun ho‘l usulda changlarni ushlashda yuqori natijaga erishish 
uchun suyuqlik va changni bir-biri bilan o‘zaro aloqasini ta’minlash va apparat 
gidrodinamikasining optimal variantlarini tanlash  maqsadga muvofiqdir. [1]. 

Ho‘l usulda chang tozalovchi qurilmaga suyuqlik va changli gaz berilgan holatidagi gidravlik 
qarshiligi aniqlandi [2,5]. Tajribalarini o‘tkazish uchun o‘zgaruvchi omillarning qiymatlari 
suyuqlik sarfi Qs=0,068 ÷0,325 m3/soat, oraliq qadam 0,038 m3/soat bilan, shtuser teshigining 
diametri dsh = 1; 2 va 3 mm, gaz tezligi ʋg=5÷25 m/s gacha oraliq qadam 5 m/s va gaz oqimiga 
buramali harakat beruvchi kontakt elementlarning ishchi organi qiyalik burchagi α =30o; 45o va 
60o etib belgilandi. Tajriba tadqiqotlari «Quvasoykvars» AJ ning hom-ashyo bo‘limida kalsiyli 
texnik sodani quritish jarayonida (GOST-22564-79 bo‘yicha) hosil bo‘ladigan texnik soda changi 
va «Farg’onaazot» AJ da karbamid mineral o‘g‘iti ishlab chiqarish jarayonida (GOST-22871-94 
bo‘yicha) hosil bo‘ladigan o‘g‘it changi tanlandi.  Unga ko‘ra 1m3 havo tarkibidagi changning 
miqdori texnik soda changi uchun 450 mg/m3 va karbamid changi uchun 380 mg/m3 etib 
belgilandi. Tajribalarda gaz zichligi kalsiyli texnik soda changi va gaz aralashmasi uchun ρar = 2,65 
kg/m3 hamda karbamid o‘g‘iti changi va gaz aralashmasi uchun ρar =1,96 kg/m3 etib belgilandi. 
Tashqi harorat gaz va suv tizimi uchun 20±2oS tanlandi. Tajribalar ikki bosqichda olib borildi 
O‘tkazilgan tajribalarning ko‘p omilliligi inobatga olinib gidravlik qarshilikning faqatgina yuqori 
yuklamalari uchun grafiklar qurildi. 

 Birinchi bosqichda qurilma vintelyatorning so‘ruvchi potrubkasiga  o‘rnatilgan shnekli 
ta’minlagich orqali karbamid mienral o‘g‘iti changi 1m3 havoga 380 mg/m3 dan va shtuser orqali 
ishchi suyuqlik gaz oqiqmiga qarama qarshi yo‘nalishdi Qs=0,068 ÷0,327 m3/soat, oraliq qadam 
0,038 m3/soat bilan miqdorlab uzatildi. O‘zgaruvchi omillarning turli qiymatlari uchun 
qurilmadagi changli gaz oqimiga qurilma ishchi organlarining ta’sir kuzatildi. O‘tkazilgan tajriba 
natijalarining grafik bog‘liqliklari  1.1–1.3 – rasmlarda keltirilgan.  

Olingan natijalar 
1.1; 1.2 va 1.3 – rasmlarda berilgan ma’lumotlardan ko‘rinadiki, gaz tezligi υg = 5÷25 m/s 

gacha oraliq qadam 5 m/s va gaz oqimiga buramali harakat beruvchi kontakt elementning ishchi 
organi qiyaligi α=30o; 45o va 60o uchun shtuser teshigining diametri dsh=1; 2 va 3 mm bo‘lganda, 
suyuqlik sarfining minimal qiymatlari uchun gidravlik qarshilikning ortishi ΔP=67÷91 Pa 
kuzatilgan bo‘lsa, suyuqlik sarfining maksimal qimatlari uchun gidravlik qarshilikning ortishi 
ΔP=1170÷1574 Pa kuzatildi. 

Kontakt element parragining qiyalik burchagi sinβ = 30o bo‘lganda: 

1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
 1.1–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

 

 
1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
1.2–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
1.3–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

1.1; 1.2 va 1.3 – rasmlarda keltirilgan grafik bog‘liqliklarni eng kichik kvadratlar usuli bilan 
aniqlangan quyidagi empirik formulalar bilan ifodalash mumkin [3,4]; 

Ikkinchi bosqichda qurilma vintelyatorning so‘ruvchi potrubkasiga  o‘rnatilgan shnekli 
ta’minlagich orqali texnik soda changi 1m3 havoga 450 mg/m3 dan va shtuser orqali ishchi 
suyuqlik Qs = 0,068 ÷ 0,327 m3/soat, oraliq qadam 0,038 m3/soat bilan miqdorlab uzatildi. 
O‘zgaruvchi omillarning turli qiymatlari uchun qurilmadagi changli gaz oqimiga qurilma ishchi 
organlarining ta’sir kuzatildi. O‘tkazilgan tajriba natijalarining grafik bog‘liqliklari  1.4–1.6 – 
rasmlarda keltirilgan.  

Kontakt element parragining qiyalik burchagi sinβ = 30o bo‘lganda: 
 

 
1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
1.4–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

Kontakt element parragining qiyalik burchagi sinβ = 45o bo‘lganda: 
 

 
1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
1.5–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

Kontakt element parragining qiyalik burchagi sinβ = 60o bo‘lganda: 

1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 

Kontakt element parragining qiyalik burchagi sinβ = 60o bo‘lganda: 

 
 

1– dsh=1 mm bo‘lganda; 2– dsh=2 mm bo‘lganda; 3– dsh=3 mm bo‘lganda; 
1.6–rasm. Gaz tezligi ʋg o‘zgarishining gidravlik qarshilikka ΔP bog‘liqligi. 

Xulosa 
1.4; 1.5 va 1.6 – rasmlarda berilgan ma’lumotlardan ko‘rinadiki, gaz tezligi υg = 5m/s÷25 m/s 

gacha oraliq qadam 5 m/s va gaz oqimiga buramali harakat beruvchi kontakt elementning ishchi 
organi qiyaligi α = 30o ;45o va 60o uchun shtuser teshigining diametri dsh=1; 2 va 3 mm bo‘lganda, 
suyuqlik sarfining minimal qiymatlari uchun gidravlik qarshilikning ortishi ΔP=75÷102 Pa 
kuzatilgan bo‘lsa, suyuqlik sarfining maksimal qimatlari uchun gidravlik qarshilikning ortishi 
ΔP=1313÷1697 Pa kuzatildi. 

Gidravlik qarshilikni aniqlash bo‘yicha o‘tkazilgan ikki bosqichli tajribalardan shunday 
xulosaga kelish mumkinki, apparatda gaz oqimiga buramali harakat beruvchi kontakt element 
parragi burchagining ortishi suyuqlik plyonkasi qatlamini qalinlashishini ta’minladi. Lekin ishchi 
yuzaning kamayishiga olib keldi. Aksincha, kontakt element parragi burchagining kamayishi esa 
suyulik plyonkasi qatlamini yupqalashiga hamda ishchi yuzaning ko‘payishiga sabab bo‘ldi. Bu esa 
o‘z navbatida gidravlik qarshilikning ortishiga sabab bo‘ladi. Bundan tashqari gidravlik 
qarshilikning ortishi natijasida tozalash samaradorligi yaxshilandi, lekin changli gazni tozalashga 

sarflanadigan energiya sarfi ko‘payadi. Shu bois gidravlik qarshilikning minimal qiymatlarida 
yuqori tozalash samaradorligiga erishildi. 

